
				ఈ పుట అచ్చుదిద్దబడ్డది



	ఆ.	
తండ్రికంటె ధరణిఁదల్లికిఁ దనయ సం

తతియ దాట నధికదయ దలంచి

యిట్టిసరణి ననక హెచ్చయ్య నాశక్తి

నీకె కల్గినయది నీరజాక్షి.

	మ.	
అదిగాకే దశకంఠదాయికయి యాశాధీశకంజానన

త్రిదశశ్రేణి తరంగిణీశతటి నర్థి న్నిల్చి కీర్తించఁగా

నెదచే నిందఱకైన నేటి చెఱఁగా యేనేగి దాసాళి గా

చెదనం చాడినజాడ జేసితిగదా సీతా జగన్నాయికా.

	క.	
అని సీత నెన్ని చాలా

యని నలసిన కీశఘటల నందర రక్షిం

చిన లేచి సంతసిల్లిరి

గని జేజే ల్గణన సేయఁగా నాయెడలన్.

	క.	
జానకిని గలసి ధరణీ

జాని తరచి చనదలచి సరగ నిశాట

స్థానాధినేత జీఱినఁ

దా ననియెం దాశరథి యెదన్ సంతసిలన్.

	సీ.	
ధనదయానస్థితి దరలితా రా నేఁడె

             సాకేతనగరికిఁ జరిగిరాదె

దశకంఠలేఖారి తన యన్నె దండించి

             యది తెచ్చి చరియించె నఖిలదిశల

నెందక్ష లెక్కిన నేనింట కెద గల్గి

             గాలికంటెను శీఘ్రగతిని దనరి

కాంచనరత్నసంఘటితరచనలచేత

             యెంత యేని దనర్చె నిదియె దీని

నెక్కి చనరయ్య యని తెచ్చియీయ నలరి

రాత్రిచరకీశసంతతి రాగఁ జేసి

యందఱల నెక్కఁగా నన్చి హర్షసరణి

దా నధిష్ఠించె నంటెయాధరణిజాని.

